
Саҥа дьыллааҕы сценарий. 

          (Саала бырааһынньыктыы киэргэммит, мустубут ыалдьыттар киирэн        

           олороллор, музыка тыаһыыр). 

Ыыт: Түүлбүт көтөр сириттэн, таайтарыылаах дойдуттан 

Түүҥҥү суолу сырдатан, тиийэн кэлэр Саҥа дьыл. 

Араас уоту оонньотон, ааны киэҥник арыйан, 

Саҥа дьылы көрсүөҕүҥ, сырдык ыра туолуоҕун. 

 

Ыыт: - Оҕолоор , бүгүн биһиэхэ бырааһынньык-Саҥа дьыл! Көрүҥ эрэ,   

саалабыт хайдах курдук киэркэйбитин, биһиэхэ харыйа ыалдьыттыы кэлбит... 

Чэйиҥ, бырааһынньыкпытын саҕалыаҕыҥ! Харыйабыт уотун уматыаҕыҥ! 

Хатылааҥ .биир,икки,үс- харыйа уота чаҕылый!. 

                 (оҕолор хаьытыыллар,харыйа уота умайар). 

Чэ эрэ бырааһынньыкпытын саҕалыаҕыҥ. Кэнчээри уһуйаан , оторой-моторой 

уолаттарын толорууларыгар уҥкүү, Джентельменнар (сэлээппэлээх үҥкүү). 

Ыыт: - Оҕолоор бырааһынньыкпыт номнуо саҕаланна ,оттон кимнээх эрэ          

суохтар дии. Кимнээх суохтарый (оҕолор эппиэттэрэ Тымныы оҕонньор 

Хаарчааналыын). 

       Тымныы оҕонньор уонна Хаарчаана өссө да суохтар. Хайдах гынабыт. 

Биһиги кинилэри ыҥырдахпытына хайдах буолуой. Оҕолоор Тымныы 

оҕонньору уонна Хаарчаананы ыҥырыаххайын! 

             (ыҥырыы). 

        Тымныы оҕонньор кэл ( үстэ хаьытыыллар). 

Ыыт: - олох истибэттэр,ыраах сылдьаллар быьылаах, өссө биирдэ улаханнык  

         Чуумпуруҥ эрэ, торуоскатын тыаһа иһиллэр дии.Чугаһаан иһэр. 

          (Моруос Хаарчааналыын киирэллэр). 

Ыыт: Кыһыл мурун, кырыа бытык, 

           Тымныы Моруос оҕонньор, 

           Хаачыр-хуучур хаама-хаама, 

           Торуоскатын тос-тос охсон  

           Хаарчаанатын кытары 



          Эҕэрдэ эгэлгэтин этээри 

          Биһиэхэ кэллилэр. 

Т.О: Эһэ-һээй! Дорооболоруҥ оҕолоор! Уруйдаан-айхаллаан тиийэн кэллим           

        мин эһиэхэ! Саргылаах саҥа дьыл салаллан кэлбитинэн! Мин ыыппыт ха 

        рыйабын олус үчүгэйдик киэргэппиккит. Чэйиҥ, харыйабыт аттыгар ту- 

        ран хоробуоттуоххайын. 

Ыыт: Чэйиҥ эрэ , оҕолоор, күндү ыалдьыттарбытын кытта лаглайбыт күөх 

        харыйа тула төгүрүччү тураммыт хоробуоттаан барыаҕыҥ. 

                         (хоробуот) 

Т.О: бэркэ диэн хоробуоттааатыбыт, ыллаатыбыт,ол эрээри мин сылайдым,  

         ууллаары гынным . 

Ыыт :Тымныы оҕонньор , олоро түс, сынньан, сөрүүкээ. Оттон оҕолор эһиэхэ 

         ырыа ыллыахтара, хоһоон ааҕыахтара. 

Ыыт: Саҥа дьыл кэрэҕин! 

          Күүтэбит эйигин! 

          Саҥа дьыл , үөрдээриий, 

          Эн кэлэ охсоорууй! 

           

          Ырыа: «Саҥа дьыл» (бары). 

Ыыт: Саҥа дьыл-аптаах кэм, 

          Баҕа санаа туолуута,  

          Саҥа дьыл-көрдөөх кэм, 

          Бары үөрэ көрсөбут. 

 

          Оҕолорбут эһиэхэ анаан, хоһоон ааҕыытынан бэлэх уунуохтара. 

 

          Алеша  «Биьиэхэ».                Соня 

          Саҥа дьыл күнүгэр  “Тымныы огонньор”.  

          Дед Моруос кэлбитэ 



          Биһиэхэ аҕалбыт                    биьиэхэ ыалдьыттыы 

          Кэһиитин биэрбитэ  тымныы оҕонньор кэлбит 

Елканы эргийэ биһиэхэ кэһиитин  

Үҥкүүлээн хаамсабыт елка маһы аҕалбыт. 

Киэргэнэн-симэнэн бу бааллар фонариктар, 

Дьоммутун үөрдэбит. Кыһыл көмүс шариктар. 

 

Анжелика    Ася. 

“Кыьын тымныы огонньор”                            “ Сана дьыл”. 

Кыһыл мурун,                                     Элбэх, элбэх 

Кырыа бытык, оонньуурдаах, 

Кыһын тымныы оҕонньор харыйабыт 

Хара тыаҕа, киэргэммит. 

Халыҥ сискэ  сана дьыл,сана дьыл 

Хаар үүтээҥҥэ олорор. Кэтэьиилээх сана дьыл. 

 

Аня                                                                             Айтал 

  “Хаар киьи”. “Скоро,скоро Новый год”. 

Тимэх харахтаах, Скоро, скоро новый год! 

Моркуоп муруннаах, скоро Дед Мороз придет 

Сөбүөкүлэ уостаах, за плечами елочка 

Биэдэрэ бэргэһэлээх, пушистые иголочки, 

Талах илиилээх,  он подарки нам разносит 

Хаар киһи барахсан и стихи читать нас просит. 

Турар эбит таһырдьа. 

 

Максим. 

Висят на елке шарики и бусы и снежинки 

Красные фонарики и голубые льдинки. 



 

Эрсан. Егор.  

   “Ежик елка”.        “Ким кэллэ,ким киирдэ”. 

Харыйа лабаата  Ким кэллэ,ким киирдэ?  

Инньэнэн хаарыйар тымныынан үргүйдэ? 

Күөх ежик кэриэтэ кэһиитин аҕалла 

Сытыытык таарыйар. Үөрүүнү үксэттэ? 

Симэнэн уотунан бу кыһын оҕонньор, 

Саҥа дьыл күнүгэр харыйа уотугар 

Ойуурга олохтоох бэлэҕин түҥэттэ 

Лаглайбыт харыйа. Ырыатын күөрэттэ. 

Сүүс араас чараас таас 

Күлүмнүүр оонньуурдар 

Дед моруос аҕалбыт  

Елкатын симииллэр. 

 

Олеся.                                                          Камилла.  

       “Саҥа дьыл”.                                               “Хаар оҕо” 

Үөрүү-көтүү аргыстаах Хаарынан оҥордубут 

Кэрэ дьикти оонньуурдаах Хаар оҕону биһиги 

Күлүмүрдэс сулустаах Кини тула турамыт 

Тиийэн кэллэ Саҥа дьыл! Хороводтаан бардыбыт. 

Саҥа дьылбыт,саҥа дьылбыт Саҥа дьылы көрүстэ 

Үчүгэйиэн,кэрэтиэн Биһигинниин хаар оҕо 

Тымныы кыһын оҕонньор үөрүү-көтүү үксээтэ 

Хаарчааналыын сиэттиһэн биьиэхэҕэ бу киэһэ. 

Элбэх кэһии тутуурдаах 

Мичилиьэн киирдилэр. 

 



 

Ыыт: Эргичийдэ хоровод 

Чуор ырыа дьиэрэйдэ 

Саҥа дьылбыт сандаарда 

Елкабыт киэргэйдэ. 

 

Эһигини эҕэрдэлии кэллэ - Саргылана Алексеевна. 

Ыыт- Бу үтүө күн биһиэхэ 

Үөрүүбүтүн үллэстэ, 

Саҥа дьылы тарҕата 

Ыалдьыттыы кэллилэр 

Дьиэ-дьиэчээн остуоруйаттан  

Араас кыыллар, көтөрдөр 

Чэйиҥ эрэ ыалдьыттаар 

Көрүөххэйиҥ кинилэри. 

 

 

 Остуоруйа “Дьиэ-дьиэчээн”. 

 

Кутуйах – Егорка, Айтал. 

Куобахтар – Камила, Ася,Соня. 

Саһыл – Олеся. 

Бөрө – Максим. 

Бөтүүк – Алеша. 

Чоппуускалар – Анжелика,Аня. 

Эһэ – Эрсан. 

 

(музыканан Кутуйах сүүрэн киирэр). 

(Дьиэҕэ чугаһыыр көрөр,истэр, аттыгар харыйа үүнэн турар).  



Кутуйах – Ок-сиэ үчүгэй да дьиэ-дьиэчээн. Кыра да улахан да буолбатах.  

                  Аттыгар кэрэчээн харыйа үүнэн турар эбит дии. Кэлэр саҥа дьыл 

                  мин сылым буолар.Саҥа дьылы бу дьиэҕэ көрсөр буоллаҕым дии. 

                  Харыйабын киэргэтиэм этэ, оонньуур хантан ыларым буолла. 

                  (үҥкүү- Кутуйахтар). 

                  (музыка тыаһыыр куобах киирэр). 

Куобах – Уой, бэртээхэй да дьиэ-дьиэчээн. Кыра да улахан да буолбатах. 

                 Аттыгар харыйа үүнэн турар. Саҥа дьылы мин манна көрсөр эбип- 

                 пин. (тоҥсуйар) 

                 тук-тук ким бу дьиэҕэ олорор ? 

кутуйах- мин хороонньут кутуйахпын,оттон эн кимҥиний? 

куобах-   мин ойуоккалас куобахпын, дьиэҕэр киллэр эрэ. Саҥс дьылы бииргэ 

                көрсуөххэ. 

                (кутуйах тахсар). 

Кутуйах - куобах,  харыйабытын  киэргэтиэххэ наада,  хантан оонньуурдары  

                 булабытый? (толкуйдууллар). 

Куобах -  мин биллим , куобахчааннары ыҥырыам. Эй куобахчааннар  кэлиҥ 

                 харыйаны киэргэтэргэ көмөлөһүҥ. 

                 (куобахтар моркуоп ыйыыллар).  

                  Куобахтар үҥкүүлэрэ. 

Кутуйах – баһыыба, куобах. 

                  (музыка тыаһыыр, Бөтүүк киирэр). 

Бөтүүк -    Дьиктилээхэй да дьиэ-дьиэчээн. Кыра да улахан да буолбатах.    

                  Аттыгар харыйа үүнэн турар дии. Саҥа дьылы бу дьиэҕэ көрсөр  

                  эбиппин. (тоҥсуйар). 

                  Тук-тук ким бу дьиэҕэ олорор? 

Кутуйах -  мин хороонньут кутуйахпын. 

Куобах  -   мин ойуоккалас куобахпын. Оттон эн кимҥиний? 

Бөтүүк  -    мин кыһыл көмүс тараахтаах,  солко  нуолур  бытыктаах  Өҥөй 



                  Бөтүүк буолабын. Дьиэҕитигэр киллэрин Саҥа дьылы бииргэ  

                  көрсүөххэ. 

                  (кутуйах тахсар). 

Кутуйах – Өҥөй Бөтүүк, харыйаны киэргэтэргэ көмөлөс, оонньуурдары  

                   хантан булабытый ? 

Бөтүүк  -  цып-цып чоппуускаларыам кэлиҥ,көмөлөһүҥ. 

                 (кыһыл көмүс сымыыт ыйыыллар). 

 

                 Чоппуускалар үҥкүүлэрэ. 

                 (музыка тыаһыыр Саһыл киирэр). 

Саһыл  - Алыстаахай да дьиэ-дьиэчээн.Кыра да улахан да буолбатах, аттыгар 

               Харыйа үүнэн турар эбит дии.Саҥа дьылы манна көрсүөҕүм. 

                (тоҥсуйар). 

                Тук-тук ким бу дьиэҕэ олороруй? 

                (кыыллар эппиэттииллэр) , (бөтүүк тахсар). 

Бөтүүк – Саһылчаан-эдьиийчээн харыйаны киэргэтэргэ көмөлөс.Оонньуурда- 

                ры хантан булабыт? 

Саһыл -  Мин наһаа кырасаабыссабын,киэргэнэрбин сөбүлүүбүн, араас элбэх 

                биһилэхтэрдээхпин, ытарҕалаахпын.  Онтон эһиги харыйаҕытын 

                оҕуруонан киэргэтиэм. 

                (оҕуруо ыйыыр). 

                 Ырыа: “Маҥан хаар”. 

Кутуйах –баһыыба Саһыл. 

                  (музыка тыаьыыр Бөрө киирэр). 

Бөрө      - үчүгэй да дьиэ-дьиэчээн, ким бу дьиэҕэ олорор? 

               (кыыллар эппиэттииллэр). 

Кыыллар – онтон эн кимҥиний? 

Бөрө       - мин сур Бөрө буолабын.Саҥа дьылы бииргэ көрсүөххэ. 

                Бөрө – ырыа “Дед Мороз”. 



                  (музыка тыаһыыр, Эһэ киирэр). 

Эһэ    -  мин сылаас арҕаҕым иһигэр кытаанахтык утуйа сытан  айдаантан  

              уһуктан кэллим.   (дьиэҕэ чугаһыыр). 

              Тук-тук ким бу дьиэҕэ олороруй? 

              (кыыллар ааттарын этэллэр, кимин ыйыталлар,куттанан тахсыбаттар) 

Эһэ   -    мин  улахан  баппаҕайдаах  эһэчээн буолабын.  Миигин дьиэҕитигэр 

              киллэрин. 

Кыыл:-  эһэчээн, эн наһаа улаханҥын, биһиги дьиэбитигэр баппааккын. 

Эһэ     -  миигиттэн куттанымаҥ,мин эһиэхэҕэ кэһиибин минньигэс  

               мүөтү аҕаллым.Онтон бэйэм бу кэрэчээн харыйа аттыгар олоруом . 

              (бары дьиэттэн тахсаллар). 

 

              Хоровод “маленькой елочке”  (бары). 

 

Т.О.  -   Бэккэ  диэн  сынньанным,  үөрдүм-көттүм  , оҕолорбор кэһиибин  

              түҥэтиэм. 

              Эһэчээн минньигэс мүөттээх бочуонаккын миэхэ биэр. 

              (эһэ биэрэр , Тымныы оҕонньор  торуоскатынан тоҥсуйар) 

- Биир,икки,үс улахан мөһөөччүк буол! Оҕолорбор , сиэннэрбэр  

              кэһии бөҕөтүн аҕаллым. 

              (подарок түҥэтии). 

              (Тымныы оҕонньор Хаарчааналыын быраһаайдаһан тахсан бараллар) 

Ыыт: -   Саргылаах Саҥа дьыл 

 Салаллан кэлбитинэн, 

               Күүтүүлээх кэрэ кэммит                                                                                                                                                  

  Күлүмүрдээн кэлбитинэн. 

               Оҕолорго саҥа дьыллааҕы   “Лотерея”. 

Ыыт: -   Саҥа дьылынан!Саҥа дьолунан!Барыгытын өссө төгүл эҕэрдэлиибит 

               уонна барыгытын Саҥа дьыллааҕы салютка ыҥырабыт. 



 

 

 

 

 

 

 

                    


